
GOUVÈNÈ CUOMO FÈ TÈT KOLE AK 100 CHANM KOMÈS ATRAVÈ ETA A POU ANKOURAJE SÈVIS SIPÒ 

POU BIZNIS GRATIS 

 

Tèt kole sa pral touche plis pase 50.000 biznis 

 

 

Gouvènè Andrew M. Cuomo jodi a te anonse yon gwo tonton pwojè èd sosyal ant Depatman Travay ak 

plis pase 100 chanm komès rejyonal atravè Eta New York nan kad estrateji pou founi sèvis gratis epi ede 

biznis rive jwenn prim finansye, ogmante mendèv yo epi jere operasyon yo. Nan tèt ansanm chanm 

komès yo pral releye sèvis sipò pou biznis gratis yo pou plis pase 50.000 biznis atravè eta a. 

 

“Nan tèt kole ak plis pase 100 chanm komès, n ap ogmante atansyon an sou plizyè fason eta a kapab ede 

biznis pwospere,” te deklare Gouvènè Cuomo. “Depi nan jesyon fonksyonman toulejou jiska rive jwenn 

bon anpwaye yo, administrasyon nou an ofri yon pil ak pakèt sèvis ki ka ouvri pòt pou yon fiti ki gen plis 

konpetisyon pou nenpòt konpayi. Mwen fyè eta a ap fè tèt kole ak òganizasyon rejyonal sa yo epi m 

ankouraje tout chèf biznis eseye wè kijan New York ka ede yo devlope.” 

 

Depatman Travay Eta a ak Empire State Development ap fè tèt kole ak biznis pou adapte sèvis pou yo 

nan chak rejyon eta a. Depi mwa fevriye, Depatman Travay reyalize plis pase 60 reyinyon ak plis pase 

100 chanm komès pou prezante avantaj yo ki genyen nan itilize sèvis gratis eta a ap ofri biznis yo. Ou ka 

jwenn yon lis sèvis konplè pi ba. 

 

“Nan tout prezantasyon nou yo jiska jounen jodi a, biznis ki patisipe yo sezi wè kantite nouvo sèvis 

modèn eta a ofri,” te deklare Komisyonè Travay Eta a, Peter M. Rivera. “Nou adapte sèvis nou yo pou 

bezwen biznis yo epi m ankouraje tout biznis kontakte nou pou konnen plis.” 

 

Itilize sèvis eta a pou biznis fè ekonomi tan ak lajan. Kantite ekonomi biznis yo fè chita sou sèvis yo itilize. 

Sèvis salon travay ak rekritman pèsonalize  

 

Yo adapte salon travay ak rekritman selon egzijans yon biznis pou ede yo nan bezwen yo genyen pou 

anpwaye moun. Manm ekip Sèvis pou Biznis Depatman Travay la pral ede yon biznis analize kandida, 

òganize epi pwograme evenman epi matye kandida sou baz konpetans ak sibvansyon pou bay travay ak 

fòmasyon ki aplikab. Evenman ka fèt nan yon espas travay, yon kote deyò oubyen nan youn nan 96 New 

York State Career Centers yo.  

 

Biznis ka ekonomize jiska $12.000 sou yon evenman rekritman ki benefisye èd manm pèsonèl la epi jiska 

$20.000 sou yon salon travay pèsonalize. 

 

Afichaj dyòb sou Jobs Express  

 

Jobs Express (www.jobs.ny.gov) se bazdone dyòb sou entènèt Gouvènè Cuomo a ki pou kounye a gen 

yon lis plis pase 95.000 dyòb ki disponib. Biznis kapab epaye $6.000 chak ane sou afichaj dyòb. Ant mwa 

me 2013 ak me 2014, plis pase 8.200 biznis te afiche dyòb sou Jobs Express. 

 

Biznis jwenn pwòp manadyè sèvis yo pou èd pèsonèl pou yo jwenn travayè. Manm pèsonèl la pral ede 

tou jwenn sibvansyon pou bay travay ak fòmasyon ki aplikap tankou pou jèn, ansyen konbatan ak 

travayè ki gen salè minimòm. 

 

Kredi Enpo pou bay jèn travay  

 

New York Youth Works Program lan ankouraje biznis anpwaye jèn moun ki pap travay, ki defavorize, ki 

gen ant 16 ak 24 lane, kap viv nan 13 vil ak ti vil yo chwazi. Biznis ka genyen jiska $5.000 nan kredi enpo 

pou chak jèn. 

 

Konsiltasyon Resous Imèn 

 

Depatman Travay ka konplete oubyen aji kòm yon ekip Resous Imèn konpayi a atravè Konsiltasyon 

Resous Imèn gratis li a. Sa gen ladann chwazi kandida, ekri anons dyòb epi ekri yon manyèl pou 

anpwaye.  

 

Travay Pataje – Chwa revokasyon an  

 

Travay Pataje pèmèt biznis enskri yon pousantaj nan mendèv yo a nan prestasyon chomaj pasyèl pou 

evite revokasyon. 

 

Konsiltasyon Sante ak Sekirite  

 

Konsiltasyon sante ak sekirite sou plas gratis montre fason pou amelyore kondisyon sekirite epi ka ede 

biznis fè ekonomi jiska $4.500 pou yon premye vizit ak jiska $1.400 pou vizit annapre yo. Chak ane, ajans 

lan fè biznis pa peye plizyè milyon dola nan amann yo te ka genyen.  

Seminè sou dwa travay  

 

Seminè sou dwa travay ede biznis pa pran amann pi devan epi fè yo fè ekonomi nan amann ki pa peye. 

 

 

“Grasa lidèchip Gouvènè Cuomo, biznis ap devlope nan Eta New York ansanm ak kantite sèvis kalite 

siperyè gouvenman eta a ap bay pwopriyetè biznis ak antreprenè,” te deklare Prezidan direktè Jeneral 

ak Komisyonè Empire State Development lam, Kenneth Adams. “Chak jou, n ap ede nouvo biznis ouvri 

pòt yo epi ede konpayi ki tabli ogmante ak kreye nouvo dyòb, tou sa gratis pou yo.” 

 

Depatman Travay la ap travay kounye a ak chanm komès nan tout eta a pou fè sondaj bò kote manm yo 

epi distribiye enfòmasyon yo ranmase sou bezwen biznis manm yo. Enfòmasyon sa yo pral ajoute sou 

enfòmasyon sou sektè a ak dyòb yo deja ranmase atravè sondaj federal wap jwenn sou sit entènè ajans 

la, epi yo pral yon kokenn zouti pou ede devlope mendèv nan rejyon an. Chèf biznis te ofri sipò yo pou 

aktivite èd sosyal estratejik sa yo: 

 

Capital Region 

Susan Rank, Direktè Finans Chanm Komès Konte Schenectady a, te di konsa: “Chanm Konte Schenectady 

a gen yon relasyon depi lontan ak Depatman Travay Eta a epi fè tèt kole nan anpil evenman, , tankou 

diskisyon espè sou devlopman ekonomik, salon travay ak prezantasyon biznis. Tou lotre jou la, 

Depatman Travay la te prezante enfòmasyon sou sèvis pou biznis bay manm Chanm Schenectady ak 

Fulton-Montgomery. Enfòmasyon sa yo te byen  pase epi te pwofitab pou toulede gwoup yo. Plizyè sèvis 

gratis ki gen pou wè ak mendèv yo tankou bank dyòb Job Express la ak Sèvis Konsiltasyon Resous Imèn 

yo reprezante sèvis ki gen anpil valè pou manm nou yo.” 

 

Rejyon Santral 

Robert Simpson, prezidan CenterState CEO nan Syracuse, te di konsa: “Atravè Depatman Travay ak 

Empire State Development, Eta New York ap ofri pou kounye a yon gwo kantite pwogram pou ede sektè 

nan ekonomi nou an kap kreye pi fò dyòb yo – ti biznis. Pwogram sa yo ede ti biznis jwenn sèvis ki gen 

anpil valè tankou devlopman talan ak biznis, bourad lajan ak prim ankourajman pou biznis kap fè 

anbochay nouvo anpwaye, elatriye. Nou kontan fè tèt kole ak biwo Gouvènè Cuomo a pou ede pote 

sèvis sa yo nan 2.000 biznis manm.” 

 

Finger Lakes 

Alison Grems, Prezidan Chanm Komès Canandaigua a, te di konsa: “Tèt kole ak Depatman Travay la pou 

gaye pawòl la sou sèvis enpòtan y ap bay biznis vreman ap nan benefis manm nou yo. Aktivite rekritman 

yo, sèvis matye dyòb ak prim ankourajman fiskal eta a ap ofri yo enpòtan pou chanm manm nou yo.”  

 

Long Island 

Lionel J. Chitty, Prezidan Chanm Komès Hicksville la, te di konsa: “Mwen santi se te yon bèl ide pou 

Divizyon Sèvis pou Biznis nan Depatman Travay Eta New York la bay èd sosyal pou chanm yo epi 

ankouraje yon bèl relasyon travay ak nou. Manm chanm nou yo te bezwen rete enfòme sou sout sèvis 

enteresan yo ka jwenn yo. Kòm prezidan Chanm Komès Hicksville la, mwen kapab di san ezitasyon 

manm nou yo te resevwa enfòmasyon esansyèl sou sa ki annapre yo: Afichaj dyòb, Bank Talan, 

Rekritman Pèsonalize, Konsiltasyon Resous Imèn, Kredi Enpo ak Fòmasyon nan travay la, elatriye. Anplis, 

Chanm Komès Hicksville la pral patisipe nan yon sondaj sou biznis pou kontinye ede manm nou yo. M ap 

remèsye Divisyon Sèvis pou Biznis nan Depatman Eta New York la pou bèl prezantasyon ak angajman yo 

nan kominote biznis yo atravè Long Island.” 

 

Bob Bontempi, manm Konsèy Egzekitif Chanm Komès Huntington Township la, te di konsa: “Mwen rete 

kwè tèt kole revolisyonè sa ant Chanm Komès Huntington Township la ak Depatman Travay Eta New 

York la pral yon modèl pou ede chanm lokal idantifye bezwen ki pa satisfè pami manm yo pou ede sipòte 

yo nan kreye plis okazyon pou devlope biznis yo.” 

 

Mid-Hudson Region 

Ellen Daley, ki nan Chanm Komès Konte Orange, te di konsa: “Reprezantan Sèvis pou Biznis nan 

Depatman Travay la bay manm nou yo sèvis gratis ki pral ede biznis nou yo pwospere epi favorize 

devlopman ekonomik nan Konte Oranj. Reprezantan yo te abòdab, yo te gen enfòmasyon epi li te fasil 

pou travay ak yo. Nou ta va ankouraje lòt manm chanm atravè eta a pou yo kontakte reprezantan sèvis 

pou biznis nan zòn pa yo pou aprann konnen sèvis gratis sa yo ak okazyon pou kwasans y ap prezante.” 

 

Deb Milone, Direktè Egzekitif Chanm Komès Hudson Valley Gateway a, te di konsa: “Sèvis gratis 

Depatman Travay Eta a gen yon valè estraòdinè pou biznis manm nou yo. Nou ankouraje biznis atravè 

rejyon an pou yo fè ekonomi tan ak lajan grasa sèvis Depatman Travay yo pou ede biznis yo pwospere. 

Mwen remèsye Depatman Travay la pou èd sosyal yo epi mwen vle ajoute se te yon plezi pou m travay 

ak reprezantan yo. ” 

 

Becky Adams, Prezidan Annapre Pwogram pou Asosyasyon Resous Imèn Mid-Hudson nan, te di konsa: 

“Sèvis Depatman Travay Eta a pa gen pri pou biznis manm nou yo. Reprezantan yo rapid nan reponn 

demann epi gen anpil enfòmasyon sou pila k pakèt sèvis yo Depatman Travay la gen pou l ofri. Mwen itilize 

sèvis afichaj dyòb Depatman Travay la epi jwenn anpil kandida kalifye grasa èd yo. Depatman Travay la ofri 

bon sèvis, depi nan rekritman jiska konsiltasyon sou plas, ki kapab ede biznis devlope epi pwospere.” 

 

Cathy Paty, Prezidan Direktè Jeneral Chanm Komès Konte Sullivan, te di konsa: “Depi nan aktivite 

rekritman, jiska konsiltasyon sou plas pou rive nan fòmasyon pedagojik, sèvis Depatman Travay vreman 

ede biznis manm ak sa ki pa manm. Nou ankouraje biznis atravè eta a pou fè tè kole, jan nou te fè a, ak 

Depatman Travay la pou fè biznis konnen jan yo ka fè ekonomi tan ak lajan atravè itilizasyon sèvis gratis 

Depatman an pou ede biznis yo pwospere. Reprezantan yo konn anpil bagay, yo senpatik epi yo kreye 

yon vre tèt kole piblik-prive ki pral estimile kwasans biznis ak devlopman ekonomik. Nou remèsye yo 

pou èd sosyal yo ak pou kolaborasyon yo ak Chanm Komès Sullivan nan sou sondaj komès nou an.” 

 

Mohawk Valley 

John Scarano, Direktè Egzekitif Chanm Komès Herkimer a, te di konsa: “Tou moun san wete ki te patisipe 

te gen kòmantè pozitif sou enfòmasyon seminè a yo te kapab transmèt bay patwon yo oubyen itilize nan 

pwòp ti biznis yo. Tout te dakò Depatman Travay Eta a se yon sous ki ka sèvi nan jou kap vini yo. Gen 

anpil chans pou Chanm nan mande gwoup sa pou yon lòt prezantasyon ankò.” 

 

Vil New York 

Ryan Gleason, Direktè Afè Gouvenman pou Chanm Komès Staten Island, te di konsa: “Sou de dènye lane 

ki sot pase yo, Chanm Komès Staten Island lan devlope yon bon relasyon travay ak Depatman Travay Eta 

New York la. Byen bonè ane sa, Depatman Travay la te òganize yon prezantasyon ak Chanm nan sou 

pwogram li yo pou konekte patwon ak anpwaye nan nouvo metòd ki vin ak lide nèf. Sa gen ladann 

itilizasyon nouvo teknoloji pou pote pi bon resous pou konpayi ak moun kap chèche travay. Chanm 

Komès Staten Island la vle kontinye bati relasyon li ak Depatman Travay la pou ede bay enfòmasyon sou 

respè nòm, anbochay moun ak devlopman mendèv. Ansanm, nou ka ede devlope ekonomi Staten Island 

epi founi pi bèl okazyon pou plis Nouyòkè.” 

 

North Country 

Michelle A. Carpenter, Direktè Evenman Chanm pou Chanm Komès Greater Watertownn nan, te di 

konsa: “Mwen ta renmen pwofite okasyon sa pou m remèsye Depatman Travay la pou dènye 

enfòmasyon li bannou yo sou diferan sèvis ki genyen pou biznis nan zòn nan. Nou vreman apresye wo 

nivo sèvis kliyantèl manm pèsonèl ap bay nan kenbe nou enfòme sou dènye devlopman sa yo nan 

Depatman an, tankou jan pou afiche dyòb sou entènèt ak kijan pou fè demann bourad lajan. M ta va 

ankouraje tout ti biznis pou yo kontakte Depatman Travay la pou aprann plis sou pwogram ak sèvis 

estraòdinè yo ofri yo.” 

 

Susan Matton, Visprezidan pou Devlopman Ekonomik nan Chanm Komès North Country a – Plattsburgh, 

te di konsa: “Nan tèt ansanm Depatman Travay Eta New York la ak Chanm Komès North Country a lanse 

yon aktivite pou ogmante konesans ak konsyans sou sèvis pou patwon depatman an ki gen anpil valè epi 

dekouvri pwoblèm mendèv biznis nan North Country yo genyen. Apre yon seyans enfòmasyon 

Depatman Travay la te fè lotre jou, Chanm nan ak Depatman an te devlope yon sondaj pou voye bay 

patwon nan zòn nan. Rezilta yo pral ede Depatman Travay la konekte biznis ak moun kap chèche 

travay. ” 

 

Rejyon Lwès New York 

Jeff Joy, Prezidan Breakfast Network Connections, Chanm Komès West Seneca, te di konsa: “Mwen te 

kontan tande pil ak pakèt sèvis Depatman Travay Eta New York la ofri biznis pa sèlman isit nan West 

Seneca ak Konte Erie men tou nan tout biznis kap fonksyone atravè Eta New York. Nou vle ankouraje 

chanm asosye nou yo atravè Rejyon Lwès New York pou nou ka mande Depatman Travay Eta New York 

la pou prezante sèvis ki genyen pou biznis nan aktivite pou bay enfòmasyon ak fè rezo kontak chanm 

yo.” 

 

Wa p jwenn yon lis konplè resous pou biznis sou sit entènèt: www.TheNewNY.com. 

 

Pou kontakte yon Reprezantan Sèvis Komès nan rejyon pa w, ale sou: 

www.labor.ny.gov/formsdocs/factsheets/pdfs/p469.pdf 

